
Abstrak: Konsep ilmu dan amal adalah suatu perkara yang utama diberi penekanan dalam disiplin ilmu
tasawuf. IImu yang difokuskan dalam kontek disiplin ilmu tasawuf adalah merujuk kepada keyakinan hati
dan peningkatan keyakinan hati dari satu tahap kepada satu tahap yang lebih baik. la juga diistilahkan
sebagai hal hati yang berubah-ubah yang berlaku kepada seseorng pengamal tasawuf sehingga sampai ke
peringkat hal hati tersebut bersebati dalam diri seseorang dan tidak lagi berubah-ubah dan ia diistilah sebagai
magam hati. Amal pula merujuk kepada tingkahlaku dan perbuatan zahir yang menjadi kesan kepada
perubahan hati yang dimiliki seseorang. Artikel ini bertujuan untuk menjelaskan peranan ilmu dan amal yang
dibincangkan dalam disiplin ilmu tasawuf terhadap perubahan hati seseorang pengamal tasawuf serta
mengenalpati hubungkait antara ilmu dan amal dalam usaha menjadikan seseorang itu sebagai insan muhsin
iaitu kemuncak perjalanan kerohanian seseorang hamba kepada keredaan Allah s.w.t. Kajian kualitatif ini
dilakukan berasaskan analisis kandungan dengan menggunakan pelbagai sumber disiplin ilmu tasawuf.
Kajian mendapati bahawa ilmu dan amal merupakan elemen-elemen penting dalam disiplin ilmu tasawuf
merupakan asas penting yang tidak boleh ditinggalkan seseorang yag ingin mencapai peningkatan tauhid
kepada Allah s.w.t. Ini adalah kerana semua ilmu dan amalan diterapkan dalam disiplin ilmu tasawuf adalah
bertujuan supaya wujudnya penghayatan tauhid kepada Allah s.w.t. yang merupakan tonggak utama dalam
akidah ahli sunnah wal jama“ah. Tanpa penghayatan tauhid, pegangan akidah diyakini hanya menjadi suatu
kepercayaan yang hambar, tidak kuat untuk menuntun pemiliknya ke arah kesempurnaan kehambaan diri
kepada Allah s.w.t.. Oleh itu, perlu dijelaskan bahawa ilmu dan amal bukan sekadar ilmu yang merujuk
kepada pengetahuan semata-mata dan bukan pula sekadar amalan yang merujuk kepada amalan pergerakan
anggota badan sahaja tanpa hubungan dengan perubahan sifat hati.

Kata Kunci: ilmu dan amal; muhsin; Ahli Sunnah wal Jama“ah;

PENDAHULUAN

Ilmu dan amal dalam tasawuf merupakan suatu disiplin ilmu yang telahpun dikenal pasti kewujudannya
semenjak akhir kurun ke 2 hijrah lagi (Isa, 2005). Perkembangan disiplin ilmu dan amal dalam tasawuf
adalah seiring dengan perkembangan ilmu dan amal dalam Akidah, dan ilmu dan amal dalam Fekah bermula
dari satu generasi ke generasi dengan pelbagai percambahan ilmu dan amal yang dilakukan oleh tokoh-tokoh
ulama muktabar dalam bidang masing-masing.

Dewasa kini, kelihatan ramai individu mempelajari disiplin ilmu dan amal dalam tasawuf kerana ianya
merupakan satu-satunya kaedah menjadikan penghayatan tauhid seseorang mukmin itu menjadi kukuh dan
teguh. Artikel ringkas ini akan membincangkan konsep ilmu dan amal dalam tasawuf yang saling berkaitan
antara satu sama lain. Bak kata pepatah, “ Ilmu tanpa amal ibarat pokok yang tidak berbuah”. ITanya memberi
maksud setiap ibadat kepada Allah s.w.t tanpa ilmu itu menjadi sia-sia dan jika bergantung dengan amal
semata-mata tanpa ilmu akan menjadi rugi.

KONSEP ILMU DAN AMAL DALAM AL-QURAN DAN HADIS

Memahami maksud ilmu dan amal dalam tasawuf sangat penting bersumberkan kepada al-Quran dan hadis
Rasulullah s.a.w sendiri. Firman Allah s.w.t:

Maksudnya: “Ini ialah ayat-ayat Kitab (Al-Quran) yang mengandungi hikmat-hikmat dan kebenaran
yang tetap kukuh,(2)Menjadi hidayat petunjuk dan rahmat bagi orang-orang yang sedia mengerjakan
amal-amal yang baik(3)laitu orang-orang yang mendirikan sembahyang dan memberi zakat, serta
mereka yakin tentang adanya hari akhirat.(4)Mereka itulah yang tetap mendapat hidayat petunjuk
dari Tuhan mereka dan merekalah orang-orang yang berjaya.(5)”

(Lugman(31): 2-5)

Imam al-Junaid al-Baghdadi berkata:

“Siapa yang tidak hafal al-Qur’an dan tidak mau menulis hadis-hadis Rasulullah s.a.w maka ia tidak boleh
diikuti dalam urusan ini (tasawuf), karena ilmu kita (tasawuf) ini diikat dengan al-Qur’an dan Sunnah”

Justeru itu, terdapat ayat-ayat al-Quran mengutarakan kelebihan dan kewajipan berilmu dan beramal.
Antaranya ialah firman Allah s.w.t:

Maksudnya: “.. orang-orang yang diberi ilmu pengetahuan agama (dari kalangan kamu) beberapa
darjat dan (ingatlah), Allah Maha Mendalam PengetahuanNya tentang apa yang kamu lakukan”
(al-Mujadilah(58):11)

Firman Allah s.w.t lagi:
O3 el 2l T3 19) 2t Tyl ol o il 2l 2% 3805 (K (e 0 V3B 20K Tl ¢ bl 8 s

Maksudnya: “Dan tidaklah (betul dan elok) orang-orang yang beriman keluar semuanya (pergi
berperang); oleh itu, hendaklah keluar sebahagian sahaja dari tiap-tiap puak di antara mereka,
supaya orang-orang (yang tinggal) itu mempelajari secara mendalam ilmu yang dituntut di dalam
agama dan supaya mereka dapat mengajar kaumnya (yang keluar berjuang) apabila orang-orang itu
kembali kepada mereka; mudah-mudahan mereka dapat berjaga-jaga (dari melakukan larangan
Allah)”.

(al-Tawbah(9): 122)
Firman Allah s.w.t lagi:

Maksudnya: “Dan berkata pula orang-orang yang diberi ilmu (di antara mereka): Janganlah kamu
berkata demikian, pahala dari Allah lebih baik bagi orang yang beriman dan beramal soleh dan tidak
akan dapat menerima (pahala yang demikian) itu melainkan orang-orang yang sabar.”
(al-Qasas(28): 80)
Firman Allah s.w.t:

Maksudnya: “Sebenarnya orang-orang yang beriman dan beramal soleh sudah tetap Kami tidak akan

menghilangkan pahala orang-orang yang berusaha memperbaiki amalnya.”
(al-Kahfi(18): 30)

Seterusnya terdapat beberapa hadis yang mengungkapkan kewajipan dan suruhan berilmu sebagaimana
berikut:

Maksudnya: "Dari Anas bin Malik ia berkata, Rasulullah saw, bersabda: Mencari ilmu itu wajib bagi
setiap muslim, memberikan ilmu kepada orang yang bukan ahlinya seperti orang yang mengalungi
babi dengan permata, mutiara, atau emas" HR.lbnu Majah

Hadis lain:

Maksudnya: “Carilah ilmu dari buaian ibu sampai ke liang lahad.”
Hadis lain lagi berbunyi:
ey 4t Laa )51 (pa g aley audad 5351 3151 (pa g abey auded Liall 3 ) n

Maksudnya: “Barangsiapa yang menginginkan dunia maka wajib baginya ilmu dan barangsiapa
yang menginginkan akhirat, maka wajib baginya ilmu, dan barangsiapa menginginkan dunia dan
akhirat, maka wajib baginya ilmu.”

Seterusnya terdapat sebuah hadis lain megatakan;
Lall A&k Al ) Jes Lale 4 uaily 18 )l el (4

Maksudnya: “Barangsiapa yang berjalan menuntut ilmu, maka Allah akan memudahkan baginya
Jjalan menuju ke syurga.”

KONSEP ILMU DAN AMAL TASAWUF MENURUT PANDANGAN TOKOH-TOKOH SUFI

Merujuk kepada definisi ilmu dan amal dalam tasawuf maka terdapat pelbagai bentuk definisi telah
diketengahkan oleh tokoh-tokoh sufi bermula dari kurun awal dan hingga kini. Shaykh Zarrug (m.899H)
dalam hal ini menurut beliau ke semuanya itu adalah merujuk kepada sifat benar hati untuk menjadi hamba
Allah s.w.t (Zarrug, 1990) dan ilmu dan amal membaiki hal ehwal hati untuk mengesakan Allah s.w.t
(Zarrug, 1985) . Seterusnya, al-Qushayri (1989), mentakrifkan ilmu dan amal Tasawuf sebagai ilmu dan
amalan penyucian jiwa, dan menghayati akhlak terpuji serta meninggalkan akhlak tercela (lsa, 2005),
mendidik nafsu menjadi hamba Allah (Sakhr, 1970), tatacara membina kelakuan batin ke hadrat Ilahi (lbn
“Ajibah, 2009), ilmu tatacara peningkatan kerohanian (taraqgi) menjadi hamba yang sempurna (Haji
Khalifah, 1990) dan lain-lain lagi.

Maksudnya, tokoh-tokoh sufi terdahulu mengemukakan suatu kefahaman tentang ilmu dan amal
berpandukan kepada pengalaman kerohanian yang pernah mereka lalui, hayati dan memahaminya (al-
Qushayri, 1989). Sebagai contoh, ada dalam kalangan mereka seperti Imam al-Junayd yang mendefinisikan
ilmu dan amal Tasawuf berdasarkan kepada sebahagian kesan utama yang terhasil daripada penghayatan
mereka seperti lahirnya sifat terpuji dan terhapus sifat tercela dari hati. Beliau juga pernah mendefinisikan
ilmu dan amal Tasawuf sebagai; “Allah mematikan anda dari diri anda dan menghidupkan anda denganNya”,
iaitu merujuk kepada kemuncak penghayatan seorang dalam proses mentauhidkan Allah (al-Qushayri, 1989).
Ada pula yang mentakrifkannya sebagai suatu proses membaiki jiwa yang sedang dilanda dengan pelbagai
sifat buruk agar hati dapat dipulihkan semula menjadi baik, justeru ilmu dan amal tentang proses yang
dijalani tersebut dinamakan sebagai ilmu dan amal Tasawuf. Ringkasnya, himpunan definisi ilmu dan amal
dalam Tasawuf adalah dirujuk sama ada kepada matlamat kemuncak yang ingin dicapai, proses pengamalan
dan penghayatan yang perlu di lalui seorang untuk pemurnian jiwa atau dirangkumkan kedua-dua aspek
tersebut tadi ("Isa, 2005).

Manakala Imam al-Qusyairi dalam kitab ar-Risalah al-Qusyairiyyah menulis satu sub judul dengan
nama “Ushiil at-Tauhid ‘Inda ash-Shiifiyyin”, membicarakan tentang pemurnian akidah yang diyakini oleh
tokoh-tokoh sufi. Mereka adalah terdiri daripada golongan Ahlu Sunnah wal Jamaah iaitu mensucikan Allah
s.w.t daripada keyakinan tasybth (akidah sesat menetapkan adanya keserupaan antara Allah dengan makhluk-

Nya, seperti yang diyakini kaum Musyabbihah), dan mensucikan Allah s.w.t dari keyakinan fa 'thil (akidah
sesat yang mengingkari Allah atau sifat-sifat-Nya, seperti yang keyakinan kaum Mu’tazilah).

Seterusnya, Imam Abu Bakr al-Kalabadzi dalam kitab at-Ta arruf’ Li Madzhab Ahl  at-
Tasawwuf menuliskan sebagai berikut:;

“Ketahuilah bahwa ilmu kaum sufi itu adalah al-Ahwal. Al-Ahwal ini adalah tingkatan keadaan pada
diri seseorang yang hanya dapat diraih dengan pengamalan syari’at yang benar. Dan pengamalan
terhadap syari’at yang benar pertama-tama adalah dengan mengetahui ilmu-ilmunya. Illmu syari’at
mencakup dasar-dasar ilmu fikih seperti shalat, puasa, dan fardlu-fardlu lainnya. Kemudian ilmu
ma’amalat seperti nikah, talak, perniagaan, dan seluruh apa yang diwajibkan dan disunnahkan oleh
Allah”.

PEMBAHAGIAN ILMU DAN AMAL KEPADA SYARIAT DAN HAKIKAT

Menurut Imam al-Ghazali, setiap ilmu dan amal syariat akan ada bersekali dengannya ilmu dan amal dari
sudut hakikatnya. Contohnya seperti setiap ilmu dan amal syariat seperti solat, zakat, puasa dan haji maka
akan ada ilmu dan amal hakikatnya seperti taubat, syukur, khusyuk, ikhlas, reda dan sabar. Hal ini adalah
setiap yang zahir akan membawa kepada yang batin seseorang iaitu hati.

Maksudnya:
“llmu itu ada dua; ilmu di dalam hati maka itu adalah ilmu bermanfaat, dan ilmu di lidah sebagai
hujjah Allah terhadap anak-anak Adam a.s.”

Daripada hadis di atas didapati bahawa ilmu yang bermanfa’at ialah ilmu yang melahirkan rasa takut
kepada Allah. Perasaan takut ini kemudian akan melahirkan sikap taat kepada Allah dengan melakukan
setiap perintah-Nya dan menghindari berbagai perbuatan maksiat kepada-Nya. Inilah yang dimaksud dengan
firman Allah:

Maksudnya.: “Sesungguhnya yang benar-benar takut kepada Allah adalah para ulama” .
(Fathir (35): 28)

MATLAMAT DAN RUANGLINGKUP ILMU DAN AMAL DALAM TASAWUF
Tujuan utama berilmu dan beramal dalam tasawuf adalah untuk mencapai kemuncak kepada makrifatullah
dan musyahadah terhadap Allah s.w.t. Jika seseorang sudah teguh dan mantap keyakinan akidah terhadap
kewujudan, keagungan(jalal) dan kesempurnaan (jamal) Allah s.w.t dan istiqgamah dalam mengerjakan ibadat
kepada Allah s.w.t maka ianya kurang sempurna selagimana tidak disertai dengan ilmu dan amal dalam
rukun Ihsan iaitu tasawuf sebagaimana hadis Jibril a.s yang bermaksud:

Maksudnya: “ bertanya (Jibril): wahai Rasulullah, Apa itu Ihsan? Lalu Rasulullah menjawab;
sesungguhnya kamu takut akan Allah s.w.t seolah-olah kamu melihat-Nya, Jika kamu tidak dapat
melihat-Nya, maka sesungguhnya Dia melihat kamu.”

Daripada hadis di atas menunjukkan bahawa ruanglingkup ilmu dan amal dalam tasawuf secara jelas
berkaitrapat dengan makna ihsan itu sendiri iaitu suatu ilmu dan amal yang perlu bagi dipertingkatkan dari
semasa ke semasa untuk mencapai satu perasaan (dhawq) tentang kewujudan dan keesaan terhadap Allah
s.w.t dan keyakinan beriman dan beramal yang bersungguh-sungguh (mujahadah) serta jitu terhadap-Nya.
Justeru itu, Muslim yang telah mencapai darjat Ihsan selalu merasa diawasi oleh Allah s.w.t dan natijahnya
mereka akan dapat mencegah dirinya dari melakukan sesuatu yang dibenci-Nya , menghindari perbuatan
maksiat, menghindari perbuatan keji dan mungkar hingga terbentuklah muslim yang berakhlak karimah
sesuai dengan tujuan Rasulullah s.a.w diutus oleh Allah s.w.t sebagaimana sabda baginda:

Maksudnya “Sesungguhnya aku diutus (Allah) untuk menyempurnakan Akhlak.” (HR Ahmad).
Imam Syafi’e r.a dalam kitabnya, Diwan Al-Imam Asy-Syafi’l (hal. 47) menyebutkan:

“Berusahalah engkau menjadi seorang yang mempelajari ilmu fekah dan juga menjalani tasawuf, dan
janganlah kau hanya mengambil salah satunya. Sesungguhnya demi Allah saya benar-benar ingin
memberikan nasihat kepadamu. Orang yang hanya mempelajari ilmu fekah tapi tidak mahu menjalani
tasawuf, maka hatinya tidak dapat merasakan kelazatan tagwa. Sedangkan orang yang hanya
menjalani tasawuf tapi tidak mahu mempelajari ilmu fekah, maka bagaimana dia boleh menjadi baik
(ihsan)?”

KESIMPULAN

Penekanan terhadap ilmu dan amal dalam tasawuf dapat menyuburkan rasa ketaqwaan seseorang individu
Muslim terhadap kewujudan dan keesaan Allah s.w.t . Dengan berbuat demikian, hati seorang insan akan
menjadi bersih dan dapat meghampiri diri kepada hakikat dan makrifatullah. Masyarat Muslim tidak boleh
mengabaikan konsep ilmu dan amal dalam tasawuf kerana kesedaran terhadap kedua-duanya amat penting
untuk mendapat kerahmatan dan keredaan Allah s.w.t.

Kajian ini mendapati bahawa proses peningkatan kerohanian individu Muslim adalah bergantung
dengan niat yang ikhlas dan kesungguhan menambah ilmu dan amal dalam tasawuf sebagai sumber
memperkukuhkan jati diri.

